
GOUVÈNÈ CUOMO ANONSE AKSYON DFS EDE KÈK PWOPRIYETÈ KAY EKONOMIZE ANPIL MILYON 
DOLA NAN FRÈ ANPLIS NAN ASIRANS KAY YO 

Ankèt DFS endike Konpayi Asirans yo Reklame Plis Lajan pou Asirans Fòse ki sou Kay yo 
 

DFS Egzije Konpayi Asirans yo pou Soumèt Nouvo Tarif pou Pwopriyetè Kay New York yo 

 
Jodi a, Gouvènè Andrew M. Cuomo te anonse Depatman Sèvis Finansye (DFS) egzije konpayi asirans ki 
ofri asirans fòse nan New York pou yo soumèt pwopozisyon pou nouvo tarif ogmante yo apre yo te 
jwenn konpayi asirans yo te reklame plis lajan pou fè pwopriyetè kay yo anpil milyon dola. Yo dwe 
soumèt pwopozisyon yo anvan 6 jiyè 2012. 
 
Yon bank oswa yon enstitisyon ki bay prè ipotekè mete asirans fòse sou pwopriyete yon pwopriyetè kay 
lè pwopriyetè kay la pa pran asirans jan kondisyon prè ipotekè a egzije sa. Tarif pou asirans obligatwa a 
kapab twa (3) fwa jiska apeprè dis (10) fwa pri asirans nòmal pwopriyetè kay yo, alòske yo ofri mwens 
pwoteksyon pou pwopriyetè kay yo. 
 
Prèv pi gwo prim asirans pase sa ki nesesè te parèt aklè nan dènye odyans DFS. Epitou, DFS te dekouvri 
mache asirans fòse a manke kalite konpetisyon ki ta kenbe prim asirans yo pi ba. Nan New York, de (2) 
konpayi gen 90 pousan mache a. Answit, odyans yo te montre aklè kijan pri asirans fòse yo gen yon 
move konsekans sou pwopriyetè kay yo, pandan bank ak konpayi asirans yo ap pran avantaj sou  
peman yo. 
 
Gouvènè Cuomo di konsa, “Depans anplis asirans fòse yo kapab lakòz yo sezi kay fanmi yo paske yo 
oblije peye anpil lajan pou mwens pwoteksyon. Odyans yo endike posiblite ki montre tarif yo twò wo, 
epi pou rezon sa a, DFS te egzije konpayi asirans yo pou soumèt nouvo tarif yo, ki kapab pèmèt 
pwopriyetè kay yo ekonomize anpil lajan. Se djòb nou pou wè si yo detèmine tarif yo avèk onètete, epi si 
pwopriyetè kay yo jwenn pwoteksyon nan peye plis pase sa ki jis la.” 
 
Sipè-Entandan Sèvis Finansye a, Benjamin M. Lawsky, di konsa, “Odyans nou yo sijere gen yon mank 
konpetisyon, gwo pri, ak fèb nivo rasyo pou peye domaj. Tout bagay sa yo fè pwopriyetè kay yo mal. 
Dapre sa nou te aprann nan odyans yo, li apwopriye kounye a pou konpayi asirans yo pwopoze nouvo 
tarif ansanm avèk jistifikasyon pou nouvo tarif yo.” 

Akòz kriz sezi-ipotèk la, dimansyon mache asirans fòse a ogmante ant $1,5 milya dola ak $5,5 milya nan 
ane 2010 la.  
 
Yo te voye lòd la ba American Security Insurance Company (Assurant), QBE Insurance Corporation, ak 
American Modern Home Insurance Company Konpayi asirans sa yo reprezante 90 pousan mache asirans 
fòse nan New York, epi yo se pi gwo jwè nan yon Etazini kòm yon ansanm. 

